
Ymwelodd tim o arolygwyr ag Ysgol Gynradd Nefyn yn ddiweddar i ystyried cynnydd
mewn perthynas ag argymhelliad o'r arolygiad craidd blaenorol yn ogystal ag un o
flaenoriaethau datblygu cyfredol yr ysgol. Manteisiodd y tim ar y cyfle i arsylwi ar addysgu
a dysgu, siarad a disgyblion a staff, craffu ar ddogfennaeth ac edrych ar samplau o waith
disgyblion. Isod, ceir crynodeb o ganfyddiadau'r ymweliad.

Ffocws yr ymweliad

Ehangu'r cyfleoedd i ddisgyblion ymateb i adborth yn amserol er mwyn
iddynt wybod beth i'w wneud i wella a datblygu eu gwaith ymhellach.

e Mae staff yn cydweithio’n bwrpasol i ddatblygu dulliau ar gyfer rhoi adborth
buddiol i ddisgyblion. Yn gyffredinol, mae’r trefniadau hyn yn cael eu gweithredu’n
gyson ar draws yr ysgol.

e Mae dysgu proffesiynol pwrpasol yn cefnogi athrawon i ddatblygu eu gallu i gynnig
adborth amserol ac effeithiol. O ganlyniad, mae’r adborth yn adnabod beth mae
disgyblion wedi ei wneud yn dda a beth sydd angen ei wella yn bwrpasol.

e Mae’r rhan fwyaf o ddisgyblion yn esbonio’u gweithgareddau yn hyderus ac yn
dangos dealltwriaeth briodol o’r hyn sydd angen iddynt wneud i lwyddo. Maent yn
ymateb yn dda i adborth gan athrawon ac yn gwella eu gwaith yn llwyddiannus. Yn
gyffredinol, mae disgyblion yn gwybod beth yw’r cam nesaf yn eu dysgu.

e Ary cyfan, mae athrawon yn defnyddio ystod bwrpasol o ddulliau holi treiddgar
sy’n adalw dysgu blaenorol ac yn cadarnhau dealltwriaeth disgyblion yn fuddiol.

Yn yr arferion gorau, mae athrawon yn ymateb yn ddeallus i’r dysgu ac yn addasu’r
ddarpariaeth yn fedrus.

Gwella medrau darllen Cymraeg disgyblion

e Mae gany pennaeth weledigaeth glir ar gyfer gwella medrau darllen Cymraeg
disgyblion a chaiff ei rhannu’n llwyddiannus gyda staff a rhieni, er enghraifft trwy’r
dull ‘Prosiect Darllen Teulu’.

e Mae arweinwyr yn defnyddio ystod dda o dystiolaeth i werthuso ansawdd y
ddarpariaeth ar gyfer datblygu medrau darllen disgyblion ac mae ganddynt
ddealltwriaeth gadarn o’r cryfderau a’r meysydd i’'w gwella. Maent yn defnyddio’r
wybodaeth hon yn bwrpasol er mwyn darparu profiadau dysgu proffesiynol
buddiol i staff. Mae hyn yn cael effaith gadarnhaol ar fedrau darllen y rhan fwyaf o
ddisgyblion.

e Mae athrawon yn olrhain cynnydd ym medrau darllen disgyblion yn ofalus, sydd,
yn ei dro, yn eu galluogi i adnabod disgyblion sydd angen cymorth ychwanegol.
Maent yn trefnu rhaglenni cefnogi pwrpasol sydd, ar y cyfan, yn hybu medrau
darllen disgyblion yn effeithiol

e Mae’r ysgol yn datblygu cysylltiadau effeithiol gyda’r gymuned leol ac awduron
adnabyddus sy’n ennyn a chynnal diddordeb disgyblion a meithrin eu cariad at
ddarllen yn bwrpasol.

Gellir dod o hyd i adroddiad arolygu craidd diweddaraf yr ysgol a gwybodaeth bellach am
broses a phwrpas ymweliadau interim ar ein gwefan:
http://www.estyn.llyw.cymru/darparwr/6612004

